


Tillögur starfshóps um flokksstarf og félagslega uppbyggingu.





Landsfundur Vinstrihreyfingarinnar-græns framboðs, haldinn í Reykjavík dagana 19.-21. október 2001, samþykkir að fela stjórn að skipa ritstjórn Málefnahandbókar. Ritstjórnin fari ítarlega yfir Málefnahandbók flokksins og bæti við frekari köflum og frekari umfjöllun um einstök atriði í samræmi við samþykktir, útgáfu, greinagerðir þingmála og önnur gögn sem hafa fengið formlega umfjöllun innan flokksins frá því að Málefnahandbókin kom fyrst út. Sérstaklega skal unnið að því að ný útgáfa  Málefnahandbókarinnar sé vel aðgengileg, bæði í netútgáfu og í prentútgáfu. Ný Málefnahandbók liggi fyrir eigi síðar en haustið 2002.





Landsfundur Vinstrihreyfingarinnar-græns framboðs, haldinn í Reykjavík dagana 19.-21. október 2001, samþykkir að fela ritstjórn Málefnahandbókar að setja inn kafla um kvenfrelsi í handbókina. Skal ritstjórnin styðjast við og vinna úr tillögu hugmyndasmiðju VG um kvenfrelsi að kafla um kvenfrelsi í Málefnahandbók Vinstrihreyfingarinnar-græns framboðs.





Landsfundur Vinstrihreyfingarinnar-græns framboðs, haldinn í Reykjavík dagana 19.-21. október 2001, samþykkir að fela stjórn flokksins að skipa starfshóp sem fjalla á um kynningarmál flokksins á netinu í víðum skilningi. Sérstaklega verði hugað að því hvort rétt sé að skipa heimasíðu VG ritstjórn og/eða ráða sérstakan ritstjóra til verksins í hlutastarf. Þá skal starfshópurinn vinna í nánu samstarfi við ritstjórn Málefnahandbókar og leita leiða til að sníða nýja útgáfu að vefnum, en jafnframt fyrir prentaða útgáfu.





Landsfundur Vinstrihreyfingarinnar-græns framboðs, haldinn í Reykjavík dagana 19.-21. október 2001, telur mjög mikilvægt að efla norrænt samstarf og miðla þeirri reynslu og þekkingu sem vettvangur Norðurlandaráðs bíður upp á til yngra fólks í flokknum. Fundurinn telur því mikilvægt að fólk innan UVG verði stutt til norðurlandasamstarfs innan æskulýðsstarfs Norðurlandaráðs.





Landsfundur Vinstrihreyfingarinnar-græns framboðs, haldinn í Reykjavík dagana 19.-21. október 2001, samþykkir að fela stjórn flokksins að leita eftir fullri aðild að samstarfi vinstri-sósíalisku flokkanna á Norðurlöndum.





Landsfundur Vinstrihreyfingarinnar-græns framboðs, haldinn í Reykjavík dagana 19.-21. október 2001, samþykkir að fela stjórn flokksins að stuðla að því að á komist formleg og reglubundin tengsl milli vest-norrænu vinstri flokkanna t.d. með árlegum fundum forystumanna þeirra og gagnkvæmum boðum um að sækja landsfundi.





Landsfundur Vinstrihreyfingarinnar-græns framboðs, haldinn í Reykjavík dagana 19.-21. október 2001, samþykkir að fela stjórn flokksins að vinna að því að koma á samskiptum við valda  erlenda vinstri flokka og flokka umhverfisverndarsinna (græna flokka).





Landsfundur Vinstrihreyfingarinnar-græns framboðs, haldinn í Reykjavík dagana 19.-21. október 2001, telur að gæta verði ýtrasta hófs í sambandi við útgjöld samfara þátttöku í alþjóðlegu samstarfi og velja verði mjög vandlega þau samskipti, fundi og ráðstefnur sem réttlætanlegt sé að verja fjármunum í.





Landsfundur Vinstrihreyfingarinnar-græns framboðs, haldinn í Reykjavík dagana 19.-21. október 2001, samþykkir að fela stjórn flokksins að stofna starfshóp sem komi á fót VG-smiðju, sem hafi það að markmiði að fræða almenning og flokksfélaga um málefni, sem tengjast stefnu og markmiðum flokksins í anda þeirra smiðja, sem flokkurinn stóð fyrir í aðdraganda seinustu alþingiskosninga. VG-smiðjan verði einnig þannig upp byggð að hægt sé að einhverju eða öllu leyti að ferðast með hana milli kjördæma. Starfshópurinn hugi að þörf og forsendum fyrir stjórnmálaskóla/félagsmálaskóla á vegum VG og geri tillögu um það mál til flokksstjórnar.





 Landsfundur Vinstrihreyfingarinnar-græns framboðs, haldinn í Reykjavík dagana 19.-21. október 2001, samþykkir að hvetja til eðlilegrar endurnýjunar í flokknum með því að styðja ungt fólk til áhrifa. Við skipan í trúnaðarstöður á að hafa til hliðsjónar að hver stjórn innan flokksskipulagsins hafi innanborðs að minnsta kosti tvo ungliða.


